
ЭРзяНЬ иНЕ цёРА

Эрьва раськенть сода-
сызь васняяк ине ломанен-
зэ коряс. Эрзянь раськенть 
содавиксэкс теизь истят 
лемтне, кода протопопось, 
сёрмадеесь Аввакум, весе 
Русень патриархось Никон, 
ине скульпторось Степан 
Эрьзя. Сынст ваксс путнить 
К.Г. Абрамов сёрмаде-
енть, кона виев эсь произ-
ведениясонзо гайгевтинзе 
эрзятнень масторонь ке-
лес. Кузьма Григорьеви-

чень а стяко лемдить эрзянь ине цёракс. 
Виев романист, драматург, пек превей, кеме 
обуця ломань — истямокс сон кадовсь весень 
мельс-превс. Теде а весть ледстязель тев-
теематнесэ, конат алтазельть сёрмадеенть 
чачома чистэнзэ 100 иень топодемантень. 

Эйстэст ульнесть зярыя. Ледстясынек 
кой-конатнень. Н.П. Огарёв лемсэ эрзя-
мокшонь госуниверситетсэ ды М.Е. Евсе-
вьев лемсэ эрзя-мокшонь госпединститутсо 
ютасть научно-практической конферен-
цият. И.Д. Воронин лемсэ республикань 
краеведческой музейсэ панжозель К.Г. 
Абрамовнень 100 иень топодемантень 
алтазь невтемка-выставка. Покш промкс 
ютавтозель сёрмадеенть тиринь велесэнзэ — 
Эрзянь Наймансо, косо ве чистэ тешкстасть 
веленть 400 иень юбилеензэ. 

Башка ёвтнетяно покшчинь чокшнеденть, 
кона ютась А.С. Пушкин лемсэ республикань 
раськень библиотекасонть, козонь пурнавкш-
ность К.Г. Абрамовонь малавикс ломанензэ, 
оянзо, содыцянзо, шкинемань вечкицянзо. 
Тыц пешксе залс пурнавозтненень невте-

Мордовиясо келейстэ тешкстызь 
Кузьма Абрамовонь 

чачома чистэнзэ 
100 иень топодеманть 

зель видеофильма, косо весе неизь-маризь 
эсензэ Кузьма Григорьевичень. Покш мельсэ 
кунсолызь филологиянь докторонть, профес-
соронть В.И. Дёминэнь сёрмадеенть эрямонь 
ды сёрмадомань кидензэ пачтямонть. Пек 
лембестэ К.Г. Абрамовдо кортасть эрям-
стонзо содыцянзо, Мордовиянь писателень 
вейсэндявксонь прявтось А.М. Доронин, 
эрзя-мокшонь раськень регионъютконь 
общественной организациянь исполкомонь 
прявтось, исторической наукань докторось, 
профессорось А.С. Лузгин, «Чилисема» 
журналонь прявт редакторось Н.И. Ишуткин, 
поэтессась Маризь Кемаль ды лият. Виев 
цяпамосо вастызь Кузьма Григорьевичень 
цёранзо, исторической наукань докторонть, 
профессоронть Владимир Кузьмич Абра-
мовонь валонзояк, кона сюконясь тетянзо 
лементь истя верев кепедеманзо кис. 

К.Г. Абрамовдо алкукскак ули мезе ёв-
тамс. Кузьма Григорьевич ютась эрямонь ку-
вака ки, пачкодсь шкинемань сэрей тёкшос. 
Сон — СССР-нь Писателень союзонь член 
(1948), МАССР-нь Государственной преми-
янь лауреат (1977), Мордовиянь народной 
писатель (1985). Казезель Якстере тештень, 
Отечественной войнань омбоце степенень, 
Трудовой Якстере Знамянь, Раськень ояк-
счинь ордентнэсэ, ламо медальсэ. 

Сехте покш изнявксокс лововить Кузьма 
Григорьевичень прозаической произведе-
ниянзо. Неть, васняяк, — «Найман», «Ло-

мантне теевсть  мала-
цекс», «Качамонь пачк» 
романозо-трилогиязо, 
«Эрзянь цёра» трило-
гиязо, «Эсеть канстось 
а маряви», «Велень тей-
терь» романонзо. Вие-
векс лововить «Пургаз» 
ды «Ояксчинть кис» ро-
манонзо, конат алтазь 
эрямопингень теман-
тень. 

К.Г. Абрамовонь покш путовксозо эр-
зянь литературанть виевгавтомасо, эрзянь 
литературной келенть ванськавтомасо-
сюпалгавтомасо. Кузьма Григорьевич ламо 
вийть путсь «Валонь ёвтнема валксонть» 
(«Толковый словарь») сёрмадомантень. 

«Чилисема» журналонь теицятне покш 
мельспаросот секс, мекс Кузьма Григорье-
вич ульнесь редакциянть малавикс оязо. Кода 
редколлегиянь член, сон секе тев сакшнось 
редакцияв, тесэнь важодицятнень марто як-
сесь ловныцятнень марто вастневеме, ламо 
лездась журналонть паролгавтомга. Те пек 
кепедсь журналонть авторитетэнзэ. 

Теде лы ламодо лиядо ёвтневсь васто-
воматнесэ, конат алтавсть Кузьма Григо-
рьевичень валдо лемензэ кундамонтень. 
Мезе сехте парось, сонзэ шкинемантень 
максозь покш питне. 

К.Г. Абрамовонь коряс идезь филоло-
гиянь наукань кандидатонь ды докторонь 
ламо диссертацият. Шкинемазо келей-
стэ тонавтневи школасо, вузсо. Но сехте 
покш питненть максызь ловныцятне — К.Г. 
Абрамовонь книганзо ловность, ловныть 
ды кармить ловномо седе товгак. Эрзянь 
ине цёранть лемезэ карми эрямо пингеде 
пингес! 

Е. АСМОЛОВА 
Фототнесэ: К.Г. Абрамовонь чачома чистэнзэ 

100 иень топодеманть тешкстамо шкасто.

Фототне авторонть

Вечкевикс тонавтыцянок. Минь сайтяно 
пельдест превть, пурнатано оймень сю-
павчи, лезэст вельде чарькодьсынек эря-
монть. Ков седе маштыця тонавтыцясь, тов 
седе ёроков тонавтницязо.

Аволь умок алкуксонь тонавтыцят пур-
навкшность А.С.Пушкин лемсэ библиоте-
касо инжень вастома нупалентень. Эрзят ды 
мокшот. Вейсэндинзе аволь ансяк эрямонь 
тевест вечкемась. Весе сынь Пазонть пельде 
казезь шкинемань сяткинесэ. Ды ней сынь 
эсь юткова явсть ёжомарямост. Ламотне 
эйстэст башка вечкемасо вечксызь поэзиянть 

ды сынсь снартнить сёрмадомо стихть. Конат-
конат лиснесть «Чилисема» журналсояк. Течи 
минь маринек В.Н.Кезинань, Г.А.Осиповань, 
Н.Д.Силантьевань, О.В.Лемайкинань, 
А.А.Данильчевень, М.Н. Мироновань ды 
лиятнень.

Мартост вастовомо сакшность лия сёр-
мадыцяткак: содавиксткак, одткак.

Литературной чокшнень штатолонть 
кирвазтизе Н.Голенков. Эйкакшонь туртов 
стихензэ ловнынзе Г.Гребенцов. Вал ёвтасть 
Т.Мокшанова ды В.Брындина «Чилисема-
со» ды «Якстерь тяштенясо» важодицятне. 
Стихсэнзэ сазтнень кенярдовтынзе Данило-
ва Оля мокшонь од сёрмадыцяськак.

ТОНАВТЫцяНОК



МОРОСЬ МАЛАВГАВТЫ ЛОМАНТНЕНЬ

Ютазь иень ноябрясто-декабрясто Саран-
со Республикань культурань дворецсэ ютась 
«Шумбрат, Мордовия!» раськень шкинемань 
республиканской XVIII-це фестивалесь. Малав 
кавто ковонь перть сцена лангсо морамонь ды 
киштемань ёрокчист невтизь республикань 22 
районсто вете  тёжат коллективть ды морыцят. 
Гала-концертэнть, козонь кочказельть сехте 
виев номертнэ, савсь невтемс кавксть. Ялате-
ке, весе, кинь ульнесь мелезэ неемс концер-
тэнть, Республикань культурань дворецс эзть 
понго. Билеттнэ, марят, миезельть вейке часос 
ды ламонень эзть сато.Тедедень «Шумбрат, 
Мордовия!» фестивалесь ютась Россиясо 
яволявтозь Культурань иестэнть. Минек ре-

Тень таго кемекстызе «Шумбрат, Мордовия!» раськень шкинемань 
республиканской фестивалесь 

спубликасо культуранть виевгавтомга ютавто-
зельть эрьва кодат мероприятият. Капитальной 
ремонтто мейле панжозь Степан Эрьзянь 
лемсэ музеесь. Прядовома лангсо Саранско-
ень музучилищанть витнемазо. Отяжвелесэ 
панжозь раськень Культурань центра. Зярыя 
райцентрасо витнезть Культурань кудотне. 
«Шумбрат, Мордовия!» фестивалесь кармась 
улеме весе теезентень итогокс. 

Фестивалесь, кона чачсь 18 иеде теде 
икеле, эрявиксчинзэ, мазычинзэ эзизе 
ёмавто течис. Мекевланг, ломантне сон-
зэ вечкеме кармасть седеяк пек. А стяко 
22 райононь отчётонь весе концерттнэсэ 
ульнесть аншлагт. Сынст ванызь 30 ламо 
тёжат ваныцят. 

Гала-концертэнть панжомсто Мордовия 
Республикань Прявтось В.Д. Волков а стя-
ко тешкстызе фестиваленть эрявиксчинзэ. 
Сонзэ ютавтомсто, марят, ламо тееви ре-
спубликасонок ёроков, кедьчелькев, шкине-
мань вечкиця ломантнень вешнемаст коряс. 
Истят ломантне яла ламолгадыть. Те иень 
фестивальсэнть сехте сыре участникентень 
В.И. Шустиннэнь ульнесть 88 иеть, сехте 
одонтень — Лилия Ямбушеванень — 6 иеть. 

Чокшненть ветясть Великанова Елена 
Александровна ды Ломакина Людми-
ла Фёдоровна. Сынь истя жо мельва-
нома тонавтыцят.

Эряви тешкстамс, вастовомась 
ютавтозь Саран ошонь администра-
циянь социальной политикань коряс 
департаментэнь тонавтомань управ-
лениянть ушодксонзо коряс.

Ловныцятненень пачтятано: тонав-
тыцятнень стихест ловнодо журналонь 
сыця номертнэстэ.

М. МОКШАНОВА
Фотосонть: ледстнемга фото.

Орданьбуень Жарёнки велестэ Полина Кар-
пушкинанень эзть топоде кемень иетькак, а 
фестивалев понгонесь уш нилецеде. Текень 
пес — кавксть лиснесь Кремлянь дворецэнь 
сцена лангс. Фестивалесь алкукскак панжсь 
пек ламо ёроков лемть. 

Сонсь гала-концертэсь ютась мазыйстэ. Ве-
семезэ кочказельть 50 ламо номерт. Гайгсть 
морот рузонь, эрзянь, мокшонь, татаронь 
кельсэ. Ульнесть киштематкак. Эрьва райо-
нонть пельде саезельть номерт — конатнестэ 
седе ламо, лиятнестэ — седе аламо. 

Пек лембестэ вастозельть моротне, 
стихтне, киштематне, конатнень морызь, 
ловнызь, невтизь эйкакштнэ ды од ломант-
не. Неть — Ромодановань районсто «Не-
поседы» ансамблясь, Чаунзань районсто 
Виктория Котина, Лямбирень районсто 
Ксения Громова, Кочкуровань районсто 
Анна Брыжинская ды лият. 

Гала-концертэнь башка пельксэсь алтазель 
Ине Отечественной войнантень. Те теезель 
а стяко. Малавгали Ине изнямонь 70 иень 
топодемань покшчись. Войнань темас мора-
зельть зярыя морот, ловнозельть стихть. 

Целанек концертэсь ютась а беряньстэ, 
ялатеке ваныцятнестэ ламот эзть чарько-
де, мекс пек аламо ульнесть эрзянь ды 
мокшонь номертнэде. Райононь отчётонь 
концертнэсэ сындест байтяколь. Мекс сынь 
эзть понго гала-концертс, а чарькодеви. 

Мельспаро тешкстамс: кода икелень иет-
нестэяк Республикань культурань дворецэнь 
фойесэнть важодсть ламо сюпав выставкат. 
Тесэ невтневсть кедьчелькев ломантнень 

кедьтеевксэст, важодевксэст. Неть — артозь 
ды викшнезь картинат, эрзянь ды мокшонь 
оршамопельть, някат, матрёшкат, чувтосто 
керсевкст, карть, лембе кемть, кодазь варь-
гат ды лият. Мезе парось — ламотне эйстэст 
миезельть, рамазельть. 

«Шумбрат, Мордовия!» XVIII-це фести-
валень лауреаттнэ 

 I таркась ды 60 тёжат целковойтне мак-
созть Чаунзань райононтень. 

II таркась ды 40 тёжат целковойтне — 
Ковылкинань ды Краснослободскоень 
районтнэнень.

III таркась ды 30 тёжат целковойтне — 
Лямбирень, Рузаевкань ды Торбеевань 
районтнэнень. 

Шкинемань ды декоративно-прикладной 
искусствань эскпозициятнень кис 

I таркась ды 40 тёжат целковойтне мак-
созть Ковылкинань райононтень.

II таркась ды 30 тёжат целковойтне эрь-
вантень — Орданьбуень ды Кадошкинань 
районтнэнень. 

III таркась ды 20 тёжат целковойтне эрь-
вантень — Зубово-Полянань, Сыре Шайго-
вань, Теньгушевань районтнэнень.

100 тёжань премиясь максозь Саран 
ошонь коллективтненень. 

Зярыя районтнэ казезь башка премиясо. 

Е. АСМОЛОВА 
Фототнесэ: фестивалень шкасто. 

Фототне авторонть

Васенце лопасонть: «Шумбрат, Мордовия!» 
фестиваленть шкасто

«КОЕ-сь» — Татарстансо
Раськень морамонь ды киштемань, 

декоративно-прикладной искусствань ды 
мокшонь келень коряс уроконь ютавтомань 
таркакс Татарстанонь Тетюшбуесь кочказель 
а стяко. Тесэ ламо велеть, косо эрить эрзят 
ды мокшот. Сехте покштнэ ютксост Урюм, 
Кильдюшево, Киртели, Бессоновка. Эряви 
меремс, тиринь келентень неть велетнень 
школатнесэ явови сатышка мель. Ялатеке 
тиринь келень тонавтыцятненень эряви лезкс. 
Школатнесэ а сатны учебно-методической 
литературась. Минек проектэсь лезды аволь 
ансяк ванстомс ды кастомс тосонь эрзят-
нень ды мокшотнень культураст, келест ды 
коест, истя жо тевсэ лезды тиринь келень 
тонавтыцятненень, кужонь ветицятненень 
декоративно-прикладной искусствань, фоль-
клоронь, хореографиянь тонавтнемстэ шко-
ласо ды эйдень кужосо.

Киртелинь школань тонавтницятнеде 

башка мастер-классов сакшность Урю-
монь ды Кильдюшевань школатнестэяк.

Весе вансть Мордовиядо фильма. Мейле 
ульнесь апокш концерт, косо морсевсть 
эрзянь ды мокшонь кельсэ морот. Теде 
мейлэ эйкакштнэ ды покштнэ явовсть ниле 
мастер-класска. Сехте вишкинетне то-
навтнесть од тема А.И.Ануфриева марто 
(сон Саран ошонь 33-це № школасо мок-
шонь келень тонавтыця). А.Н.Клокова 
(М.Е.Евсевьев лемсэ МГПИ-стэ) перьканзо 
пурнынзе покш класстнэнь ды тонавтсь эй-
сэст раськень морамос.

Ламот топавтызь бажамост молемс 
декоративно-прикладной искусствань 
коряс мастер-классов, косо Н.П.Огарёв 
лемсэ МГУ-нь раськень культурань ин-
ститутонь С.С.Борисова преподавателесь 
панжинзе сёвоньстэ чакшонь теемань са-
лавачитнень.

Тонавтницянь эштё вейке кужинесь ды 
культурань важодицятне, шкинемань ку-
жонь прявттнэ тонавтнесть Л.А.Березинань 
(Н.П.Огарёв лемсэ МГУ-нь раськень культу-

ФУРОР — 2014
Аволь умок Коми Республикасо ютась 

ФУРОР-2014 финнэнь-угрань од ломанень 
промкс. Мордовиясто тов якасть сисем од 
ломанть, эрзят  ды мокшот: Архипов Алек-
сандр, Ануфриева Анна, Данильчев Алек-
сандр (ялгань вейсэндявксонть оймезэ), Олеся 
Корнеева, Швецова Татьяна ды делегациянь 
прявтось Немечкин Василий Николаевич. 
Республикань прявтошсонть, Сыктывкарсо, 
ульнесть а кувать. Сехте эрязатне кенерсть 
чийнеме лавкав малавикстнэнь туртов коминь 
казнень рамамо. Мейле автобустнэ сыргасть 
Усть-Куломонь буев Помоздино велев. Тосо 
весень вастасть форумонь пурныцятне ды 
велень эрицятне. Культурань кудонть ике-
лев пуромсть весе делегаттнэ, конат састь 
Финляндиясто, Венгриясто, Эстониясто ды 
Россиянь финнэнь-угрань весе республикат-
нестэ. Эрямо саизь аволь ковгак — велень 
ломантнень кудова — истя седе содави ма-

лавикс раськенть культуразо, маряви келезэ, 
неяви эрямо лувозо, сюлмави ялгаксчись. 
Культурань кудосо чокшне ланга ютавтозель 
вейсэнь киштемат. Тесэ делегациятне невтсть 
пряст, содавтовтсть вейкест-вейкест марто. 
Гайгсть весе сазь раськетнень морост, ютав-
товсть налксемат ды пелькстамот, тейневсть 
ледстнема фотот. Ламотнень лангсольть 
раськень оршамот.

Л.А. Березина невти раськень киштемань элементт 

рань институтонь народной хореографиянь 
кафедрань старшей преподаватель) пельде 
раськень киштемасо од элементт.

Проектэнь арсицятне-ютавтыцятне («Ли-
това» эрзянь авань вейсэндявксось, Финнэнь-
угрань раськень культурань равчирень ку-
рось) колмонест школатненень казсть эря-
викс учебно-методической литература.

Улевель покш менстявксокс а молемс 
Тетюшбуень краеведческой музейс, 
конатась Татарстансо ловови умоконсет-

нень эйстэ вейкекс. Тесэ вельть парсте 
невтеви райононь весе раськетнень эря-
мокист. Тетюшень мода лангсо эрзятнеде-
мокшотнеде эрить малав колмо ды пель 
тёжат. Сынест ули кинь эйсэ пря шнамс.  
Ютксост — А.Г.Горюнов ды И.И.Егоров 
народной артыцятне, А.Н Воробьёв стака 
атлетикань спортсменэсь. Улить Совет-
ской Союзонь Героесткак — С.С.Дёгтев 
ды П.З.Родионов.

«Кой» этношкола» проектэнть прявт 
арсемазо — кепедемс эйкакштнэнь-
покштнэнь бажамост эрзянь ды мокшонь 
культуранть, историянть, кельтнень то-
навтнемантень ды теемс тень музыкаль-
ной, хореографической искусстванть, 
декоративно-прикладной шкинеманть, 
фольклоронть, краеведениянть, этно-
графиянть марто содавтоманть вельде. 
Тетюшбуень масторсо неень тевтеемась 
тагояк невтизе истямо вастоматнень эря-
виксчист.

Р.ЩАНКИНА, Т.ЧЕКУШОВА

Мордовиянь од ломантне эрзянь ды мок-
шонь оршамопельть кандтнесть омбоце 
чистэ, зярдо мольсь секциява важодемась. 
Малав весе эйстэст мольсть келень ды куль-
турань ванстомантень алтазь курос. Кортасть 
интернет-ресурстнэде, конат нолдавить тевс 
культурань ванстома-кастома тевсэнть, шко-
ласо кельтнень тонавтомадо, «Чилисема» 
журналонть таликадонзо эрзятнень трямосо-
кастомасо ды лиядо. Гайгсть финнэнь-угрань 
раськень кельтне. Тематне ульнесть мелень 
явицят, секскак од ломантне секе тев мак-
снесть ялга ялганень эрьва кодат кевкстемат.

Теде башка важодсть лия секцияткак, косо 
ванновсть раськетнень эрямосо экономи-
кань фактортнэнь таликаст ды эрявиксчист, 
раськетнень шумбрачист ды вандынь чист.

Роботась мольсь кавто чинь перть. Ды 
оймсемеяк ломантне эзть стувтне. Валске 
марто пурнавкшность рунгонь ливчакав-
тома «Чеччаланкав», чокшне — раськень 
ялгаксчинь толбандяс.

Велень эрицятне уштнесть инжетненень ба-
нят, каванясть эйсэст раськень ярсамопельсэ, 
якшамо ёнкссо касыця морошкадо, клюквадо, 
брусникадо. Макснесть тенст лембе кемть, 
иляст кельме пильгест. Морастькак мартост.

Тевтеемань ютавтома таркась весень 
мельс пек тусь. Истямо мазычис ули мель 
понгомс одс.

Мордовиясто од ломантне ялгаксчинь рак-
сема марто ардсть пек вадрясто. Кувака кись 
эзь марявояк. Килангов пурнамост кис ёвтыть 
сюкпря МР-нь раськень политикань коряс 
министерствантень ды финнэнь-угрань рась-
кетнень Равчирень культурань куронтень.

Паряк,  ФУРОРось зярдояк пурнави Саран 
ошсояк. Тень учить аволь ансяк Мордовиянь 
од эрзятне ды мокшотне, финнэнь угрань лия 
раськень од ломантнеяк — вельть уш мазый 
Саран ошось ды парт ломанензэ, конат ва-
стыть свал лембестэ.

М. МОКШАНОВА

Л.А. Березина невти раськень киштемань элементт 

7



КизЭНЬ ЛЕЙНЕ 

Лейне чирес эрьва чистэ сан, 
Пиже тикшенть лангс састыне  пран. 
Ожо чипай черьнесэнь налкси, 
Пильге сурон лембе ведь палси. 

Те лейнесь чуди кудом вакска, 
Нармунтне морыть килей прясо. 
Варштан, коштсонть налкси кизэнь пси. 
Ули маней, ды а вейке чи. 

Мальспаро леенть малав ютамс, 
Удемс валдо арсемат пурнамс. 
Одс ды одс те таркантень сакшнан… 
Тесэ арсян: а стяко эрян.

ШЛАБИНА Таня, 
Дубёнкань буень Кочкурвеле 

ВАРМА-АВА 

Варма мельга ливтить ломань стака валт, 
Од тейтерень сельмтнень керить пондо салт. 
Вармась васов-васов кандсынзе ризксэть. 
Улезст ансяк авать валонзо мельсэть. 

Вармась соды, кие мезть теи-канды, 
Таркань-тарка тевтнень эсь койсэ лади. 
Бути пек теть стака, ризны седееть, 
Содак, вечкень ават мелявты кисэть. 

Зярдо тонь чамасо мизолкске налкси 
Ды кизэнь варминесь турватнень палси, 
Элякали вармась, кенярдат течи, — 
Содак, ават арси тонеть шумбрачи.        МОН СёКСЕНЬ ЛОМАНЬ 

Ведьбайгетне састо черень монь начтыть, 
Пиземеденть весе козоньгак кекшить. 
Маласо те порась, маласо сёксесь. 
Сёксня пиземетне зярдояк лотксесть? 

Ожине лопине пильгем алов пры, 
Пиже-ожо тикшесь вечкема соды. 
Чипаесь налонзо нолдтни пельтнень пачк, 
Сыре калень лопат пиземеде начкт. 

Паряк, монень ськамон вечкеви сёксесь? 
Те шкадонть, марсекшнинь, истяня кортнесть: 
«Те аволь монь порась, сёксенть а вечкан…» 
Сеске каршо видькстан: «Мон — сёксень ломань».

Àðò. М. Климовань

МЕЛяВКС 

Зярдо тундось сы мекев, 
Туи тенек ламо тевть. 
Пингеськак юты истя… 
Инечи, Покров, Мастя... 
Течи тевть ды ванды тевть, 
Стакат лиясто — прок кевть… 
Чизэ токи менель пес — 
Кундатано таго тевс. 
Эрьвась эйстэнек важоди, 
Лезэ канды — теде соды. 

АРИСТОВА Валя,
Дубёнкань буень Кобале 

ТУНДОСЬ САСЬ 

Тундось уш малав чалгась, 
Ушось кольнеме кармась: 
Вант, солавтсь, мейле кельмевтсь. 
Таго пек якшамо весь. 
А кирдеви, а пиряви 
Вармась, эень прок маряви, 
Тундось сась, тундось сась! 
Ловоськак весе солась.
Якшамось туеме арси, 
Мекев-васов тундонть панси. 

ОяТ 

Эрить кавто оинеть, 
Кавто паро ялгинеть.
Школав яксить вейсэ свал, 
Эрьванть кисэ кайсить вал. 
Сыретненень сынь лездыть, 
Киштить, морыть, а виздить. 
Школасо важодить свал, 
Покш чинтень тонавтнить валт. 
Тонавтыцятне шнасызь, 
Тетяст-аваст пек вечксызь.
Бабаст туртов яксекшнить, 
Пенгинеть, ведне кандыть. 
Чувить-кочкить модамарть, 
Покштяст марто теить парть. 
Куярт, капстат тов салтыть. 
Таго лездамо алтыть. 
Чистэ чис ламо тевест, 
Эйкакштнэнь валдот превест. 
Кадык кепети мелест, 
Мельс-превс кадовить лемест! 

Àðò. В. Коðовинань

Шкат, шкат. Икелень шкат. Ней, паряк, те 
весе маряви идемчикс, но минек покштянок-
бабанок тонавтнеме яксесть ялго мик лия 
районов. Кодат тамашань тевть сынст марто 
ансяк эзть лисне! Сынь кадовсть тантей лед-
стнемакс. 

Настя эряза од тейтерькась школань пря-
домадо мейле поладызе  тонавтнеманзо 
медсестракс. Сыргась Орданьбуе ошов. 
Сёксень потмура валскестэнть эскелясь кевсэ 
вельтязь кинть ланга ялго, секс мекс машинат 
арасельть. Ошось васоло, колоньгеменьшка 
вайгельбеть. Зярыя шкань ютазь, Настянь 
сасызе машина. Тейтересь кепедизе кеден-
зэ — вешсь пря озавтомс. Ветицясь кабинань 
кенкшенть вальмава пачтясь: «Озавттан, ан-
сяк мон ускан чаво кандолазт, бути а пелят, 
озак». Настя тейтернесь мездеяк а пелицяль, 
секскак каршо эзь моле: «А пелян, монень 
эряви куроксто пачкодемс станцияв». 

Тейтересь сельгень прамс кирнявтсь ку-
зовантень, стявтызе варманть каршо чова 
пацясо сюлмазь прянзо, арды. Вана кармась 
поцёрдомо сёксень тарьксэв, чова пиземе. 
Настянь арасель вельтявксозо. Аламо шкань 
ютазь пиземесь виензась. Тейтеренть превс 
сась кекшемс кандолазтнэс. Эцесь тов ды 
прянзо вельтизе велькссэнть. 

Пиземесь яла пизи. Настянень жо сон а токи. 
Вана машинась лоткась. Марявить сееремат: 
«Посадите!» Ветицясь мерсь: «Озадо, тосо 

уш вейке ули». Кузсть ру-
зонь шалныця вайгельтне 
кузовантень, машинась 
сыргась икелев. 

Зярыя таркань ютазь, 
кандолазонь вельтямон-
тень пиземесь лоткась ча-
вомодо. «Паряк, лоткась, 
прок а маряви», — арсе-
зевсь Настя. Тейтеренть 
копорезэяк теевсь прок 
лазонь, кода тосто лисемс, а 
соды, а тандавтомс бу ломантнень. Ялатеке 
эзь цидярдо, кепедизе вельтявксонть ды эчке 
вайгельсэ пшкадсь: «Дождик перестал?» Ку-
зовасо ардыцятнень теке сонсь идимевсесь 
ёртынзе кузовастонть масторов. Ветицясь 
мик эзинзе редяяк. Настя куроксто вельтизе 
пиземеде кекшема тарканзо ды кувать апак 
арсе, вачкодсь мокшнасонзо кабинанть лан-
га: «Лоткавтык, икеськеть, тезэнь!». Валгсь. 
Станциянтень молемс кадовкшнось аволь 
ламо. Седеезэ яла токнось. Пельсь, илизь 
сода аватне, конатнень тандавтынзе. 

Пачкодсь станцияс, озась автобусос ды 
ардсь Орданьбуе ошонтень. Тосо ялганзо 
ютксо ёвтнизе тамашань тевенть. Оятне пе-
кень ёзазь ракасть лангсонзо. Седе товгак те 
кортамось марсевсь. Ялатеке стувтовсь. Ней 
уш Наста сыредсь, теевсь какаря бабинекс, 
ансяк течинь чис ледстни апак учонь тевенть.

НАУМКИНА Наташа,
11-це классонь тонавтниця,

Дубёнкань буень Кочкурвеле

ПИЗЕМЕДЕ ЛАТО 
Ёвтнема 

Àðò. Е. Колмаковань

ДЕМЯШКИНА Юля

ххх 
Сак онозон, ансяк илямак кадт, 
Меельце вановтот састыне правтык. 
Улить виень, молян икелев, вант, 
Но ялатеке седеем мелявты. 

Кадовт прясон асодавикс инжекс, 
Кадовт виев вармакс ды шожда ялткекс… 
Ледстнемань танстесь маряви медекс, 
Арсематне марявить валдо валскекс. 

Сакшныть эрямос — кадовкшныть ве чис, 
Но туить, ды кадовинь таго ськамон. 
Ней эрян ансяк минек мельтнень кис, 
Нама, максыть тон эрямозон ламо. 

Сак онозон, ансяк илямак кадт, 
Мелем ули лангозот састо варштамс, 
Ансяк тонеть тошкамс свал лембе валт, 
Те шкас, нать, вечкеме седеем машты.

ххх 
Ёвтама вал — а ёвтави, 
Теема тев — а тееви. 
Весе эрямось нолдави, 
Ды весе оймесь керяви. 

Кармат арсеме — стувтови, 
Мельтнень пурнамо — оргодить. 
Уцяскась таго лутави, 
Ды оймесь ней а моры теть. 

Валдось лангозот валови — 
Седеенть састо вельмевтьсы, 
Но оймесь тесэ салави, 
Ды вармась сонзэ кельмевтьсы. 

А вешнят — сон а муеви, 
А капшат — сон а сасави. 
Шкастот бути а кенерят, 
Парось лиянень максови. 

Ков молемс — тень а содасак, 
Лезкс вешат — эйстэть велявтыть: 
«Сон сонсь ваясь эсь чумосо, 
Сонсь кадык талны-мелявты». 

Стака теть, ськамот кадовить, 
Вешнят эсь кинть чоподава, 
Но стакачитне максовить, 
Сень кис — эрямось содаволь. 

Ютасыть сынст — сынь прядовить, 
Ванькс конёвс мелеть сёрмадсак, 
Кирвазтьсак оймень сяткиненть, 
Кемеманть седейс совавтсак. 

МАТОРКИНА Алёна

ТОЛ 

Ушосонть течи нусманя ды сэтьме. А 
стяко истя. Сёксь. 

Мон ютан вишка яннэва, конась вети эй-
сэнь чувтотнень юткова кудо ёнов. Веньпер-
тень арсемась неень шкас тапи превсэнь. 
Исяк мадемадо икеле кортынь тонь марто 
телефонга ды кортамонь перть арсинь — 
ёвтамс а ёвтамс тень… А арсемась вана 
кодамо: седеем умок уш палы а содавикс 
пси тол потсо, мезе мартон, монськак а 
содан… Толонть кельпрянзо апак жаля пул-
тыть кирьгапаренть ды шкань-шкань натой а 
максыть кувакасто лекстямс тень, секскак 
лиясто мон лоткаван лексемеде… А бути 
неян тонть эйсэ, сестэ толось тунь азаргады, 
кирвазтьсынзе чамаумареньгак ды турван 
лангсо сеске гувкади мизолксось.

Ды кодамо те толось? Сон аволь штато-
лонь вишка толнэ ды аволь каштомонь… 
Сон а мадстеви кельме ведьсэ, ды бути 
каят лангозонзо чувар, сон ялатеке карми 
паломо… Лиясто пейдян те толонть ланг-
со, лиясто пелян пицеме толсонть киньгак. 
Кирдян потсон эйсэнзэ. А ней вана ютан ды 
арсян эсень пачк: ялатеке сы шкась, зярдо 
толось монь апак кунсоло лиси потстон 
ды кирвазттянзат тоньгак… А паряк тонь 
потсояк палы истямо тол… 

Курок пачкодян кудов, учок пельдень 
гайневтема… 

СЁКСЬ 

Бути сёксесь улевель ломанекс, мон чить 
ды веть кортавлинь мартонзо седе, мезе ней 
монь потсо. А содавлинь бу кодамояк си-
зема. Яла тошкавлинь ды тошкавлинь сонзэ 
пилес эсень прядонть. Ды арсян, сон куватьс 
кунсоловоль монь эйсэ ды мейле, стакасто 
лекстязь, ёвтаволь тень превей валт, весе-
менть эрямосон ладявлизе эсензэ таркава 
ды тень эйсэ кандоволь бу тень покш уцяска, 
турван лангсто зярдояк а тукшноволь кенярк-
сонь танстесь. Сёксенть мон бу лемдевлия 
сехте вечкевикс оякс. Эрьва чинть ды венть 
явовлия сонзэ марто. Сундерьгадома ланга 
минь сёксенть марто кунсоловлинек велень 
сэтьмечинть ды вановлинек, кода лембе 
кутмордавкс потс матедеви весе пертьпель-
ксэсь. Мейле веньперть ловновлинек весе 
тешттнень менельстэнть, ды паряк ковось 
удомадо икеле миненек мораволь мазый 
морыне, конадонть сеске эйзэнек педяволь 
тантей удома…

Àðò. Е. Колмаковань

МАМАЕВА Юля

ТиРиНЬ КУДО 

Кадык монь масторсон веть пры лов. 
Кадык уцяска тесэ а муян. 
Мон нупальсэнь кирвазтян штатол, 
Мон кудостон зярдояк а туян. 
Кадык менелесь потмура ней, 
Ды кадык кельме пиземе валы — 
Тиринь кудом эждясы оймем, 
Зярс вальмасон сятко элякали.
Кадык кежей варма ушосо, 
Кадык тосо чипай ней а неят. 
Кадык! Мон эсь тиринь кудосо! 
Тесэ мездеяк овсе а пелян… 

ххх 
Авай, адя мольтяно паксява! 
Авинем, пурнатано пусмот! 
Мон курок туян кудосто, авай. 
Веньперть а аштетяно мартот. 

Авай, ков эрязкады эрямом? 
Мон эдь теке! Нейгак эйкакш мон… 
Ансяк зяро кеняркст, зяро прамот 
Савсь монень неемс эрямостон.

Авай, адя… Мольтяно лейчирес.
Мон тонеть, валдом, панжса оймем. 
«Авай, вечктян», — тошказеван пилес 
Ды кеместэ лепштяса кедеть. 

Авай, адя. Авай, адя мартон. 
Ильтямак, авай, покш эрямос.
Тон мештесэнь свал! Мон аволь ськамон. 
Тон монь марто, авай, куломас…

ххх 
— Шказо зяро? 
— А ков эрязкадомс… 
А ков молемс, а кува ютамс. 
Монь вечкемась, теке мерят, прядовсь — 
Тонеть, аля, мон ней а капшан. 
Шказо зяро? 
Зяро ютась, пинге? 
Паряк, чи?.. А содан мезеяк. 
Монь вечкемам, теке чочко лазозь, 
А маштови ковгак, мезекскак. 
— Шказо зяро? 
— А ков эрязкадомс… 
Мон а талнан. Мерян теть сюкпря. 
Эх, уцяска, мезе теемс кадовсь, 
Ёвтакая монень, ёвтака?.. 

Àðò. Т. Боðисовань

ВАНЬКССТЭ СёРМАДОМА 

Тонавтнемс сёрмас а шождыне! 
«Чеерь мельга панси каткине». —
Сёрмадозь ульнесь лазнэ лангсо, 
Эрявсь сёрмадомс парсте, ваньксстэ. 

Ванятка ручканзо саизе 
Ды стака тевенть ушодызе. 
Васенце валось кеверсь кирекс, 
Омбоцесь аламодо чиремсь, 

Колмоцесь пупордясь черькс алов, 
Меельцесь допрок лондадсь-каладсь. 
Тонавтыцясь сёрманть неизе: 
«Терявтык одс!» — ансяк ёртызе. 

Ванятка укстась кувакасто 
Ды вальманть пелев варштась састо. 
Тосо жо… стадиононть келес 
Кучкорить осканть модас-менельс… 

«Мон жо аштян, конёвс ванан, 
Ки соды мезть тесэ тешкстнян…» 
Истя арсезь, сёрмадсь састыне: 
«Оска мельга панси Ванине». 

Мекс пек вадрясто тешкстазь ульнесь, 
Тонавтыцясь эзизе мурне. 
Бути тевесь мель а кепеди, 
Сон седейс зярдояк а педи.

«ЛОВНЫця»

Ват, Ванятка сась школасто,
Книгань ловномо озась.
Сонсь арсеме кармась састо,
Зярдо сы мультфильмань шкась.

«Вана, ловносынь уроктнэнь,
Озан, карман ваномо
«Фиксикть», «Лунтикть», «Автоботтнэнь»,
«Томас», «Маша ды Овто».

…Адя, паро, ловновсть, саты,
Шкась уш мультиктненень сась».
Ды Ванятка, книгань ёртозь,
Телевизор ваксс озась.

Мультик мельга моли мультик,
Чокшнесь куроксто ютась.
«Путтан ваксозон, монь пультик...»
Вана сась мадемань шкась.

Ды онстонзо Ваня ботны,
Тюрить, ват, сонзэ каршо
Фиксикть, Лунтик, Автоботтнэ,
Томас, Маша ды Овто.

Валске марто сась сон школав.
Тунь эзь оймсеве парсте.
Тонавтыцясь ушодызе
Ловнозь ёвксстонть кевкстнеме.

Ансяк Ванянь прясо чарыть
Мультикть ... «Маша ды Овто».
Тонавтыцясь апак кавтолдт
Сеске путсь тензэ кавто.

Алина  ПОДГОРНОВА

ПУСМОТ 

Сёксень лопат, апак ёвта валт 
Мон кирдян цецянь таркас кудосо.
Ламо пурнавсть. Куш микшнек ды салтт, 
Куш кекшнек сынст горобия потмос. 

Сайса лопанть, чаравтса тей-тов, 
Ды ледстяса, косто кепедезель. 
Сайса валонть. Тундоль. Чадыков.
Сонгак коськсь, ды памори кедезэнь. 

Молян вирев тедедень лопас, 
Тосто аламошка кудос кандан. 
Киякска ацасынь. Ды сынст ваксс 
Апак ёвта валт зярыя чамдан. 

ххх 
Монень те кизэсь арсесь улемс шумбракс 
Ды мекев мурдась 
Се ёнксонтень, косо а пракшныть лопат, 
Ды апак тока 
Лиялить цецятне паксява-кува; 
Ковось прок куво, 
Порнезь-сусконезь тусто чоподасонть, 
Ды апак максо 
Лембесь якшамо телентень пандомга, 
Ды ниле ёнга, 
Козонь а варштат чаракавтозь прясот, 
Несак, редясак 
Удомодо а арсиця пертьпельксэнть — 
Ды тесэ несак 
Седей кундыця казямо ильведьксэнть — 
Истя а эрси. 

Иенть нурька, аволь вейкеть пельксэнзэ — 
Те ансяк палят, 
Сынь калавтомс кувать а сатыть тензэ, 
Ды савкшныть каямс. 
Секскак, лисни, кизэсь мартон эзь простне, 
Те истя марявсь, 
Кода иесь ожо палянзо чочтни, 
Пижензэ каязь.
Ды седей вити тюсонь полавтомась — 
Модань артомась, 
Прок артыцясь коцтонзо вельксэс комась, 
Ды весемесь, мезесь капшась ды стомась — 
Лоткавсь ды оймась. 

Àð
ò.

Пры ловне…
Састынестэ пры ловось ды вельти оштё 

аволь кельмевкс моданть. Ашо ловонть 
марто прок копачавить весе зыянтнэ ды 
седейризкстнэ. 

Мон ванан прыця ловтештинетнень лангс 
ды марян, кода туян васоло эйкакшпингев. 
Се шкась а аравтови лиятнень ваксс. Сон 
тень сехте малавикс ды питней.

Од иень каршо яксинек авань марто ви-
рев кузнэ мельга. Ютат зярыя вайгельбеть 
ловонть потмова, Якшаматясь кельмевть-
сынзе чамаумареть, тонсь ялатеке уцяска-
ват. Мейле чинь-чоп тейнят конёвонь гир-
ляндат, сёрмадат  Якшаматянтень сёрма 
ды кучсак тензэ васоло Устюгов. Мазый 
ёвкс, аволь ледстнема. Мезе оштё эряви 
эрямосонть?

Ловось яла пры. Пры састо, вельти ма-
стор… Монь седейсэнь ве шкане нусманя 
ризкс ды маней кеняркс…

АСТАйКИНА Инна
 

      

Удалов, ёвксонь 
  эйкакшпингес…
Ушосо яла касыть ловшушмотне, эрь-

геласто (весёласто) ваныть ловняськетне,  
вармакс ливтить пандопрясто саласкетне, 
цитнить-пейдить лавкань  вальматне — ве-
семесь невти: миненек эскели Од иесь! 
Монь туртов те — эйкакшпингень валдо 
кенярксчи, кона кадовсь мельзэнь тантей 
ёвксокс.

Минек кудосо Од иесь ушодовиль, зярдо 
тетям совавтыль мазый, пичойсэ качадыця 
кузнэ. Пиже, тарадонзо лангсо ловтештине 
марто. Тетям аравтылизе кода эряви,  ды 
минь ялаксом марто кундылинек мазыл-
гавтомонзо. Понгавтнилинек эрьва кодамо 
тюсонь шарт, мишура, конёвонь арцтт… 
Ансяк якстере тештесь тенек эзь понгав-
товкшно: кузнэнть пряс кеденек эзть сат-
но. Тень теилизе кисэнек тетянок. Мазый 
лисиль кузонок. Ней кадновсь ансяк учомс 
Якшаматянть. Сон сы, туи казнеть, а минь 
ялаксом марто покш мельсэ ёвтнетяно 
тензэ стихть, конатнень сиземань апак сода 
тонавтнекшнинек. Ды зярошка печтилинек 
кеняркс, зярдо те шкась сыль…

Пелеве малава минь семиянек ойсилинек 
сюпавсто ацазь-пурназь столь экшс. Зярдо 
частнэ кармильть ловомо Од иенть видьс ме-
ельце секундатнень, мон ёвтылинь эстень са-
лавань мель ды бойкасто кундылинь   икелем 
аштиця мандаринатнес. Кемгавтово частнэс 
эрявсть сэвемс кемгавтово мандаринт. 
Кенерят-арась — тень эйстэ аштесь салавань 
мелеть топавтомась. Часонь налтнэ капшить, 
тон седеяк пек капшат, пелят а кенерят. Ды 
шождасто таргасак ойметь, зярдо меельце 
мандаринэнть нильсак куранттнэнь чавомаст 
прядомадо икеле. 

Шумбрат, Од ие!
Весе теде  мон ней свал ледстнян лембе 

ёжосо. Ды терявтан зярдояк а ёмавтомс се 
ёвксонтень кемеманть, конанень кеминь 
вишкинестэ, мезентень тердян весеньгак.

ГОРБУНОВА Татьяна

Минек инженек — Н.П. Огарёв лемсэ МГУ-нь
 «Журналистика» отделениянь студенттнэ 

МАШКАНЦЕВ
Павел Яковлевич

(1922-1993 )



Портретэнть теизе В. Федюнин

МАШКАНЦЕВ  Павел  Яковлевич
(1922 — 1993)      

Сон пек вечкелизе поэзиянть. Поэзи-
ясь кандтнесь седейзэнзэ кенярксткак, 
ризксткак, талноматкак. Сонсь Павел 
Яковлевич ломанесь ульнесь кежтеме. 
Истямокс содылизь малавиксэнзэ, ял-
ганзо. Сон сёрмадсь рузонь кельсэ. 

Павел Яковлевич Машканцев кеменде 
ламо книгань автор. Малав весе сынь 
алтазь эйкакштнэнь туртов. Сехте лем-
бестэ ловныцятне вастызь истят пусмон-
зо, кода «На заре», «Гуси», «Марьины 
сапожки», «Розовый день» ды лиятнень. 
Стихень меельце книгазонзо икельце 
вал сёрмадокшнось рузонь вельть 
содавикс поэтэсь, Социалистической 
Трудонь Героесь Михаил Дудин. 

Павел Яковлевич Машканцев чачсь 
1922-це иень умарьковонь 12-це чистэ 
Царицын (ней Волгоград) ошсо служа-
щеень семиясо. Эйкакшпоразо ютась 
Тюмень ёнксонь Сорокинской райононь 
Ворсиха велесэ. 

1941-це иестэ прядсь военной училища. 
Войнань шкасто ульнесь истребителень 
авиациясо. Казезель колмо орденсэ ды 
зярыя медальсэ. Демобилизациядо мейле 
1947-це иестэ сы эрямо Мордовияв. 1956-
це иестэ прядызе Темниковань тонавты-
цянь институтонть. Важодсь райгазетасо 
литсотрудникекс, школасо тонавтыцякс, 
культурань кудонь директорокс, Чаунзань 
райононь пертьпельксэнь ванстомань ко-
ряс отделэнь (ВОПИК) прявтокс. 

Сёрмадомо ушодсь войнадо мейле. 
Васенце книгазо лиссь 1954-це иестэ 
Свердловск (ней Екатеринбург) ошсо, 
Средне-Уральской книгань издатель-

ствасо. Лемезэль — «Вишенка». Сон-
зэ эйсэ авторось невтизе прянзо кода 
алкуксонь художник, кона реди перть-
пельксэнь мазычинть ды лембестэ невти 
сонзэ поэзиянь валсо. 

Павел Яковлевич Машканцевень седе 
ламо книганзо лиссть эрзя-мокшонь 
книгань издательствасо. Стихте башка 
сон сёрмадсь ёвтнематкак. Сынь со-
васть истят пусмотнес, кода «Семь ру-
бах» (1973), «Рябиновые бусы» (1979), 
«Вкусная малина» (1980) ды лият. 
Сынст эйсэ авторось маштозь невти 
эйкакштнэнь образост, сынст тевест, 
обуцяст. Сонзэ пек талновты, кодамокс 
касыть цёрынетне ды тейтерькатне, ко-
дамо ки кочки эйстэст эрьвась вандынь 
чив молемстэ. Эйкакштнэнь психологи-
яст, вешемаст парсте содамось лезды 
сёрмадеентень сёрмадомс мельстуиця 
произведеният. Сонзэ стихензэ, ёвтне-
манзо тонавтыть касомс видечинь кис 
аштицякс, вечкемс чачома масторонть, 
ванстомс пертьпельксэнь мазычинть, 
сюпавчинть. 

Поэтэнть ламо стихензэ лангс Мор-
довиянь содавикс композитортнэ сёр-
мадсть морот. Сынст эйсэ марсить 
нейгак. 

Меельце иетнестэ П.Я. Машканцев 
эрясь Чаунзабуень Комсомольский по-
сёлкасо. Сон 1980-це иестэ примазель 
СССР-нь Писателень союзс. 1982-це 
иестэ тензэ максозель «МАССР-нь 
культурань заслуженной роботник» 
покш лемесь. Кулось сёрмадеесь 1993-
це иень январень 14-це чистэ.



Фёдор МАКАРОВ 

ОД   АВА 
Ёвтнема 

Оля ды Петя кавтаськетненень ульнесь 
ансяк пель ие, кода кулось аваст. Ковонь 
ютазь Виктор тетяст урьвакстсь од ава лангс, 
конань истя жо ульнесь вете иесэ тейтерь-
казо. Од нись эзь вечке вишка эйкакштнэнь. 
Сынь свал авардсть, вешнесть авань меште 
ды ловсо. Викторонь ульнесь покш раужо 
кисказо, кона андсь вишка левксэнзэ. Весть 
валске марто, зярдо азорось арасель кудо-
со, од авась кавто вишка эйкакштнэнь путын-
зе кисканть алов. Сынь апак пеле, кенярдозь 
кармасть потетнестэ потямо ловсо. 

Куроксто эйкакштнэ тонадсть кискантень, 
ды сон кармась улеме сынест теке ава. Ки-
скась ульнесь сэтьме, зярдояк эзь онго тей-
терненть ды цёрыненть лангс, свал потявтсь 
сынст эсензэ ловсодо. Пель иень ютазь од 
авась кармась симдеме эйкакштнэнь ска-
лонь ловсодо, конадо истя жо ярсась эсензэ 
тиринь тейтерькась Валя. Валя ульнесь мазый 
ды кассь эрязасто. Оля ды Петя ульнесть 
вишинькат, турваст эчкеть, пилест покшт. 
Тетяст кодаяк эзь чарькоде, мекс пек бе-
ряньстэ касыть кавтаськетне. Ламоксть уль-
несь больницясо, но эйкакштнэсэ кодамояк 
орма эзть муе.

Ютасть иеть, а сазоронть ды ялаксонть 
сэрест ульнесть ансяк метрань метра. 
Сынь эзть яка а школав, а ульцяв — кар-
масть виздеме ломанде. А Валянь эрямозо 
тусь тунь лиякс. Сон тонавтнесь школасо 
ды институтсо. Мейле лиссь мирденень 
ошов. Авазо пек кенярдсь тень кувалма. 
Но куроксто сынст кудос сась вельть бе-
рянь куля: Валя тейтерест понгсь машина 
алов ды кулось. Теде мейле од авась кар-
мась седеяк а вечкеме Петянь ды Олянь. 
Но курок Викторонь низэ ормалгадсь ды 
вешсь Пазонть кедьстэ кулома. А Пазось 

сонензэ эзь лезда. Весть удомсто авась 
несь эрьва кодат берянь онт ды сеересь: 

— Простямизь монь, мон пек чуман ды 
теке бесан… 

…Весть чокшне ланга од авась тердинзе 
Олянь ды Петянь эсензэ ваксс ды састо 
кортазевсь: «Эйкакшт, мон пек чуман 
тынк икеле, простямизь… Тынь вишинь-
катадо ды аволь мазыйтядо секс, мекс 
эйкакшпингстэ мон симдидизь кискань 
ловсодо». Неть валтнэде мейле од авась 
пекстынзе сельмензэ ды окойники кулось. 
Петя ды Оля мик эзть яка калмолангов иль-
тямонзо. Сынь чарькодсть: икелест кулозь 
аштесь аволь ава, а яга-баба, коната ко-
лынзе эрямост. Од авась содась, кискань 
ловсодо эйкакшт а симдить, но весементь 
тейсь мекевланг. Теде мейле иень ютазь 
кулось тетяст.

Оля ды Петя куломазост эрясть вейсэ, 
сынст арасельть семияст, сюпавчист. Тень 
лангс апак вано сынь лездасть лиянень. 
Мелест истямоль: ломантне свал кадовост 
ломанекс. 

Те аволь ёвкс, те стака эрямосто саевкс… 
Кадык эрьвась юткстонок арси, кода эряви 
эрямс ды а стувтни тона чиденть…

Àðò. В. Федюнинэнь

Чачома чи марто! 
Чачома чинзэ а умок тешкстызе 

«Чилисеманть» малавикс оязо, Мор-
довиянь литературань раськень музе-

ень прявтось, чевте 
седей, мазый авась 
Л.М. Гордеева. Люд-
мила Михайловнань 
весе эрямозо, ловт, 
сюлмазь вечкевикс 
тевензэ — эйкакшонь 
тонавтоманть марто. 

Л.М. Гордеева шко-
лань прядомадо мей-
ле тонавтнесь Зубово-
Полянань педучили-
щасо, М.Е. Евсевьев 
лемсэ МГПИ-сэ. Ма-
лав ниленьгемень иеть 
важодсь ды нейгак 
важоди Саран ошонь 

43-це номер лицейсэ. Умонь шкасто 
саезь теевсь оякс эрзянь ды мокшонь 
ламо поэттнэнь ды прозаиктнень мар-
то. А стяко сонськак сёрмады стихть. 
Поэзиязо мазый, валдо. 

Ёвтатано Людмила Михайловнанень 
седейшкавань паро арсемат чачома 
чинзэ кувалма. Арсетяно тензэ кеме 
шумбрачи, паро мельть-превть, кадо-
вомс истямокс жо мазыекс, оймевекс. 

«Чилисемань» теицятне

Людмила ГОРДЕЕВА

МОН КОДА ТЫНЬ 

Вечкан ваномо нармунтнень лангс, 
Кода сёлмост эйсэ коштонть керсить.
Валдо кеняркс казнить седей санс, 
Ёжом пек паро те шкане эрси. 

Лембе масторсто велявтыть грацть, 
Лисни, ютась теленть кельме шказо. 
Тундонь варматне лембине кандсть, 
Чись сравтни менельга сэняжанзо. 

Сельмень ёмавтнян домка менельс, 
Пертьпельксэсь лексезевсь шождынестэ. 
Вайгель макссь ашо рунгине сенксь, 
Рангстасть лият виренть тона пестэ. 

Сёксесь кекшсы пиземесэ чинть.
Алов валгстасы стака менеленть. 
Венстясы каргонь кувака кинть, 
Нусманячисэ пештясы мелем. 

Телень якстере меште нармунть, 
Саты ловонть потмова тенк келямс.
Видькстан, нармушкинеть, тыненк: тунь 
Кода тынь, якшамодо а пелян. 

иНЕ ЛЕМ 

Рузонь ламо лемтнень ютксто пек 
Монень вечкеви сехте мазыесь. 
Стака шкантень а лепштяви секс, 
Мекс вечкса сонзэ ламбамо кстыекс. 

Те лементь эйсэ кандтнесь тетям, 
Сонзэ кис монгак лемдия цёрам, 
Те лементь марто эрясь покштям, 
Сонзэ ледстнян, теке моро моран. 

Кадык раськесэнек эри сон — 
Михаил мазый ине те лемесь. 
Покштянь вайгелест эрить прясон: 
Кадык пингес сон кадови кемекс!

Рузонь кельстэ ютавтынзе 
Е. АСМОЛОВА

зУБОВА ПОЛяНА 

Тон а стувтоват, вечкевикс велем, 
Косо Парцасо экшели чись, 
Косо пиче виресь кепси мелем, 
Од порам эйсэнь инжекс учи. 

Чувто потс ваясь вечкевикс велем, 
Косо касыть ламо овтумарть, 
Косо гайгить морот пестэ келес, 
Косо ёжом палы атямарькс. 

Вечкевикс велем! Теке од шкасто 
Покш мельсэ тонь ульцяват ютан. 
Карман лексеме таго шождасто, 
Школам, ялгам туртов сюконян.

КизЭНЬ ЧОКШНЕ 

Сэнь цецят, сэнь цецят, сэнь цецят 
Сырнень сюронь колозкетнень ютксо. 
Пертьпельгам мизолдыть пейделькат, 
Нурси-оймси оймем кизэнь увтсонть. 

А мейле лисьмапрят, лисьмапрят.
Гай сэняжа эрий ведне мартот. 
Тесэ прят уцяскавокс марят, 
Мазый тюссо пертьпельксэсь мик артозь.  

Пандо прява велинесь венстявсь. 
Латокс менелесь велькссэнзэ ашти.
Кизэнь маней чись  прядовсь-ютась, 
Чокшнесь сулеензэ эйсэ шашты. 

Пек паро, пек лембе, шождыне, 
Тиринь ёнксось эри свал седейсэнь. 
Мелем вити муниця чокшнесь, 
Ёвксонь масторга ветни прок эйсэнь. 

Àðò. Е. Колмаковань

Жил-был мальчик по имени 
Пуся. Мальчик как мальчик, 
только не хотел он ни учить-
ся, ни работать, лишь играл в 
компьютерные игры. Придёт 
из школы, включит компью-
тер и воюет с монстрами. 
Так и жил. А когда наступили 
летние каникулы, он даже на 
улицу перестал выходить — с 
утра до ночи сидит перед мо-
нитором и всё сражается со 
страшными чудовищами. 

Пробовала бабушка приоб-
щить Пусю к спорту. Одела 
внука в синий костюм с белы-
ми полосками, кроссовки с 
шёлковыми шнурками обула 
на его ноги да шапочку вяза-
ную на голову надела. В руки 
футбольный мяч дала. 

Понравился Пусе наряд. 
Смотрит в зеркало, смеётся 
от радости.

Говорит ему бабушка:
—  Пойдём, внучек, на ста-

дион, побегаем, мячик по-
гоняем!

Сказка

Валентин ТУМАЙКИН

ПУСИНА  БАБУШКА

Замотал Пуся головой: не 
хочется ему отходить от ком-
пьютера, в таком наряде луч-
ше врагов побеждать, чем за 
мячиком бегать.

Опять говорит ему бабушка:
— Тебе надо к армии го-

товиться, воспитывать волю, 
терпение. Если не будешь за-
ниматься спортом, никогда не 
станешь сильным и смелым. 

Пуся не слушает. 
— Иди одна на стадион — го-

ворит. — У меня стратегия, не 
могу я время терять на пустяки 
всякие. 

Делать нечего. Взяла бабуш-
ка футбольный мяч и пошла на 
стадион. 

А Пуся сел за компьютер и 
ну щелкать пальцами по клави-
шам — в монстров стреляет. 

…Так дело и шло.
Бабушка то по стадиону 

бегает, то румяные пирожки 
жарит; Пусю кормит. А Пуся 
ни к чему не прикасается. Всё 
сидит на одном месте, как 
привязанный, оторваться от 
«стрелялки» не может. 

Лето заканчивалось, при-
ближалось первое сентября. 
До учебного года оставались 
считанные дни. Пуся ослабел. 
Руки сделались тонкими, ноги 
подкашиваются; с трудом до 
кровати добирается. 

Говорит ему бабушка:
— Скоро тебе в школу, 

портфель пора собирать.
— Не могу, — отвечает 

Пуся. — Отовсюду нападают 
враги. Если я не перестреляю 
это войско несметное, у меня 
кончится жизнь. 

Испугалась бабушка, что у 
внука может жизнь кончиться. 
Протерла она портфель от 
пыли, сложила в него книжки, 
тетрадки, карандаши, шари-
ковую ручку. И дневник не за-
была. Потом дала Пусе пиро-
жок и убежала на стадион. 

И вот наступил новый учеб-
ный год. Заплакал Пуся от 
горя. Как теперь воевать ему? 
Но делать нечего — надо идти 
в школу. 

Выключил он компьютер, 
чтобы враги не натворили 
чего. Почесал голову, взял-
ся рукой за портфель... А 
поднять не может. Очень тя-
желым портфель оказался, 
сил не хватает оторвать его 
от пола. Ещё раз попытался. 
Кое-как поднял и пошёл. Но 
только ступил на порог, как 
тут же выбился из сил и при-
сел — так ослаб за летние 
каникулы. Тогда бабушка 
нашла веревочку, привязала 
один конец её к портфелю, а 
другой — за плечи Пуси. Пуся 
отдохнул немножко, еле-еле 
встал и потянул портфель во-
локом. 

Долго шёл он до школы. А 
когда добрёл, занятия уже 

закончились. Посидел Пуся 
на крылечке, отдышался и 
отправился в обратный путь. 
Домой вернулся поздно, ког-
да солнце уже опускалось за 
горизонт. Бабушка обрадова-
лась, увидев, что портфель не 
потерялся. А Пуся отвязал от 
себя веревочку и быстрей за 
компьютер. 

— Не пойду больше в шко-
лу, — говорит. — Не хочу 
учиться, потому что портфель 
тяжелый. Да и некогда. Я уже 
на третьем уровне, у меня 
теперь важная миссия. Буду 
спасать мир! 

Испугалась бабушка: заоха-
ла, запричитала. Как же тут не 
заохаешь, когда миру опас-
ность угрожает? 

— Вот ведь напасть какая! 
Спасай, внучек, спасай, коли 
така оказия приключилась. А в 
школу я сама буду ходить. 

С тех пор бабушка стала 
ходить в школу сама. И всем, 
кого повстречает по дороге, 
хвалит своего внука:  

— Знаете, какой у меня 
внук! Другого такого ни у кого 
нет. Мой Пуся мир спасает.

 Училась бабушка хорошо, 
по всем предметам одни пя-

терки получала. А в математи-
ке вообще ей равных не было. 
Однажды,на контрольной, она 
изобрела новое уравнение. 
Впоследствии это открытие на 
конгрессе ученых получило 
название: «Уравнение Пуси-
ной бабушки». И теперь его 
изучают во всех школах. 

Кроме того, бабушка трени-
ровалась во многих спортив-
ных секциях.  

И вот наступила весна. На 
стадионе проводилось со-
ревнование школьников го-
рода по бегу. Главный судья 
объявил:

— В состязаниях принимает 
участие Пусина бабушка!

Зрители зааплодировали. 
Бабушка поприветствовала их 
рукой, поправила свою юбку и 
приготовилась к старту.  

Арбитр взмахнул флажком. 
Бабушка рванулась с места и 
через секунду вырвалась впе-
ред, оставив всех спортсменов 
позади себя. Понеслась так 
быстро, что пока группа бе-
жала один круг, она обогнала 
её трижды, трижды пересекла 
финишную черту и мчалась 
уже по четвертому кругу. 

Прошло семь минут, до 
финиша добрался последний 
спортсмен. Соревнование за-
кончилось. Но бабушка набра-
ла такую скорость, что никак 
не могла остановиться. Всё 
бежала, бежала и бежала. 

Судья уже устал следить за 
секундомером и закричал:

— Остановите её! Остано-
вите!

Все выскочили на стадион 
и пустились вдогонку. Но не 
тут-то было. Сколько не гна-
лись, настичь Пусину бабуш-
ку никому не удалось. Тогда 
люди бросились наперерез и 
кое-как остановили её. Судья 
с изумлением вгляделся в се-
кундомер и воскликнул: 

— Сегодня на наших глазах 
произошло великое событие! 
Мы стали свидетелями нового 
мирового рекорда. Пусина 
бабушка пробежала мара-
фонскую дистанцию всего 
за один час пятьдесят восемь 
минут. Это мировой рекорд!

После этого извещения ба-
бушка водрузилась на верх-
нюю ступеньку пьедестала, 
и главный арбитр наградил её 
золотой медалью. 

Это была не единственная 
награда Пусиной бабушки. 
Спустя неделю, среди школь-
ников города проводилось 

Рис. Е. Лошаковой

первенство по боксу. Народу 
собралось много. 

Бабушке предстояло сра-
зиться с перворазрядником из 
десятого класса. Она надела 
боксерские перчатки, вышла 
на ринг и стала подпрыгивать. 
Перворазрядник тоже при-
готовился к бою. Бабушка 
устрашающе нахмурила брови 
и ринулась в бой. Противник за-
крыл от страха лицо. «Сейчас 
она меня убьёт, и всё!» — успел 
только подумать он, как на его 
голову обрушились мощные 
удары. Перворазрядник издал 
жалобный стон. А бабушка 
ещё немного попрыгала и ре-
шительным ударом кулака от-
правила его в нокаут. 

Президент городской орга-
низации «Федерация бокса» 
удивленно захлопал глазами 
и сказал: 

— Ну и ну! 
Бабушка тем временем 

отважно ходила по рингу и 
кричала:

— Кто ещё смелый? Выходи 
на бой!

Все боксеры попрятались по 
углам и молчали. А бабушка 
всё кричала:

Выходите, потешимся в чест-
ном бою!

— Нет, нет, хватит, — поспе-
шил успокоить бабушку пре-

зидент «Федерации бокса», 
быстрее вручил ей медаль, 
почётную грамоту и проводил 
домой. 

Пуся, как всегда, сидел за 
компьютером, сутулился и 
стрелял в монстров. 

— Ты ещё не спас мир? — 
спросила бабушка. 

— Нет, очень много злых 
монстров. Но я самый силь-
ный! Всех побеждаю!

— Ишь, какой ты герой, 
— сказала бабушка. — Вот 
я тебе медали принесла и по-
чётную грамоту. Без наград 
герою никак нельзя. 

Пуся обрадовался. Прице-
пил награды на спортивный ко-
стюм, встал перед зеркалом 
и стал их разглядывать. 

— Вот что я заслужил! 
Золотые медали на груди си-

яли ярким блеском; беда толь-
ко — глаза у Пуси испортились 
от компьютера: слезились и 
плохо видели. Да медали были 
такими тяжелыми, что все кло-
нили и клонили Пусю к полу. В 
конце концов, он не удержал 
равновесие и упал.

Страшно стало Пусе. Заду-
мался он о своей жизни. И ре-
шил изменить своё поведение.

КЕМТЬ 

Рамась Анянень авазо 
мазый кемть. 
Теке някат, сиякс цитнить, 
истят лембть! 
— Од иес пильгезэть кемтнень 
илить тонгт, 
Начкос-летькес мазыйкатне 
илязт понгт! 

А соды удома Аня 
вензэ пачк. 
Кода кемтнень кандтнемс тензэ — 
илязт начкт. 
Неиндерясы авазо, 
мейле кирдть! 
Невти тензэ тиринезэ 
видеть-чирть… 

Окойники учовсь тензэ 
Од иесь. 
Аня од кемсэнзэ 
сех мазый ульнесь! 
Мейле путсь пиже куз алов
кем ды мадсь. 
Якшаматясь веть ютамсто 
казне кадсь. 

НАБОЙ ВАСя 

Кидеяк а пели Вася, 
Вася цёрынесь — набой! 
Зепс кедензэ — истя якси, 
Прок киносто валгсь, — герой! 
Симка патянть атякшкезэ, 
Нейсы Васянь, сеск туи. 
Верьга вайгельть саразкензэ 
Кардаз удалов терди. 
Цёркась ансяк пильгезэнзэ 
Банка консервань сюлмсесь… 
Седе мейле те атякшкесь 
Сонзэ веёнга ютнесь. 
Вася кискат пек а вечки… 
Васяньгак а вечксызь сынь. 
Вишкинетне — нейсызь — кекшить, 
Вазошкатне — пирить кинть. 
Вейкенть мельга кевсэ вырновтсь, 
Арсесь: тандады, туи… 
Тона ирнэсь, ирнэсь, ирнэсь, — 
Кода понкскетнес кунды! 
Пижеть-ожот рангась Вася, 
Паро, идизе шабрась. 
Ней цёрынесь састо яки, 
Седе пелеме кармась.

Любовь ДЕРГАЧЁВА

Àðò. В. Коðовинань

ЛёША — КЕМЕ Оя! 

Лёша — кеме оя — 
А тюри, а крои. 
Любань Лёша вансты, 
Лезды, ансяк мерть. 
Пеняцязо тензэ — 
«Невтьсынзе пеензэ». 
Илинк токше Любань , — 
Порксатанзат верьс! 

Садпиресэ — нешкеть, 
Мекштне — тевсэть — вешкить. 
Апак учонь инжеть 
Тунь а вечкить сынь! 
Люба Лёшань содавтсь: 
— Вейке мекшкесь кода 
Витьстэ кедьс пупимим — 
А стувтса се чинть! 

— Невтян тенст, тонавтсынь! 
Ва, сайсынь ды равтсынь! 
Совась оясь пирес, 
«Ятонть» лангс сыргась. 
Эзь кенерть совамо, 
Вельть уш эйстэст ламольть, 
Понкс пильгева тензэ 
Кежест мекштне пандсть… 

Лёша оясь кеме — а тюри, а крои, 
Ансяк вельть уш мекштнень 
Аволь чевтель коест… 

ТУНДО 

Окойники телесь потась, — 
Ловонть модась сотазь сотась. 
Тарадонзо эрьбась венстясь — 
Пондакш «нумолкайнес» вельтязь. 
Инечинень кудот «витнить», 
Цитнить вальмат — седей витнить. 
Чудикерькстнэ эльнезь эльнить: 
«Курок таго Пазось вельми!» 

БАГАНЯНЬ ШКОЛАСО 
ЭРЗЯНЬ ПОКШ ЧИ

Самара ёнксонь Шенталань буень Баганя 
велень школасо ацамковонь ветеце чись 
ульнесь лиятнень ёнов а молицякс — тесэ 
ютась эрянь келень ды литературань коряс 
олимпиада ды эрзянь келень тонавтыцятнень 
ютксо пелькстамо.  Баганясо эйкакштнэнь 
эрзянь кельс тонавты Трофимова Галина Ми-
хайловна. 3-4-це класстнэнь туртов сон анок-
стась вадрядояк вадря урок, конань темазоль 
«Кудонь ракшат». Сонсь эрзянь оршамосоль, 
тонавтниця тейтерькатнеяк. Сонзэ марто 
эрзякс кортамо тонавтнить натой цыганонь 
эйкакштнэ, конат састь эрямо Баганя велев.

Галина Михайловна марто пель-
кстась Иванова Любовь Андреевна 
Челновершины буень Сиделькино 
велень школасо эрзянь келень то-
навтыцясь. Сон ускокшнынзе мар-
тонзо эсь тонавтницятнень. Весе 
инжетне мазыйстэ оршазельть эр-
зякс. Уроконь перть сынь кенерсть 
эрзякс кортамо, эрзянь моронь мо-
рамо ды эрзянь сценкань путомо.

Мейле тонавтыцянек-тонавтницянек 

весе пурнавкшность школань валдо залон-
тень, косо тескень эйкакштнэ ды инжетне 
невтсть вейке вейкень туртов паро концерт, 
конань анокстамосо лездась тенст «Чили-
сема» журналсо максозесь-сёрмадозесь. 
Тесэ яволявтозельть изницятнень леместкак: 
тонавтыцятнестэ изнясь Л.А. Иванова (мелят 
изнякшнось Г.М.Трофимова Баганя велень 
тонавтыцясь). Олимпиадасо васенце тарканть 
саизе Иванова Марина, Сиделькино велень 
школасо тонавтницясь.

Те покшчинтень Баганянь тонавтыцятне 
анокстакшность выставка, кона алтазель 
Мокшанова Татьянанень. Истя лемдизьгак: 
«Татьяна Мокшанова — Баганя велень поэ-
тесса». Секс мекс велесэ Татьяна эрси чу-
росто, сонзэ самонзо кияк эзь учне. Но сон 
те чистэнть пачкодсь школав ды мельспаро-
со весень марто ютавтызе те кенярксчинть. 
Ёвтась сюкпря тонавтыцятнень туртов, мекс 
а стувтнить икелень тонавтницяст ды лем-
бестэ вастыть сонзэ, шнынзе эйкакштнэнь 
парсте тонавтнеманть ды тиринь кельсэ кор-
тамс бажамонть кис, кецнесь одкстомтозь 
школантень, тердсь седе товгак ялгакснемс 
«Чилисеманть» марто.

Е. ГОЛОВИНА
Фототнесэ: покш чистэнть.

Фототне авторонть

Школань эрямосто

28



õ õ õ

õ õ õ

õ õ õ
õ õ õ

õ õ õ

õ õ õõ õ õ

õ õ õ

õ õ õ

õ õ õ

õ õ õ

Иневедь чиресэ курортсо. 
— Авай, мерть тень экшелямс! 
— А мерян, кода бу аволить вая. 
— Но эдь тетям экшели! 
— Тетять коряс а пелян, сон страховазь.

— Мекс истямат нусманят? 
— Казне теть раминь. 
— Ну тень кувалма арази нусмакалить? 
— Те пек лезэв ды эрявикс казнесь… Но 

тон ялатеке сонзэ ёртсак! 
— Ды ладна! Алтан  теть, а ёртса, мак-

сык, эно! 
— Вана… 
— Те мезе? 
— Мусоронь туртов кескав. 

Мирдесь корты нинстэнь: 
— Эзинь арсеяк, кодамо превей шабра-

нок! 
— Мекс истя арсят? 
— Седе мейле, кода цёрыненек туртов 

казинек барабан, сон ськамонзо кевкстсь: 
«А тон содат, мезе сонзэ потсо?» 

Кизэнь чи. Пандо чирева якить… барант. 
Гайги пастухонть мобильникезэ. 

Пастухось: 
— Алло! 
Барантнэ: 
— Бе-е-е-е! 
Пастухось, трубканть кедьлапасонзо 

пекстазь: 
— Чатьмонеде, те монь! 

Теле, цят якшамо. Автобусонь лотксе-
ма таркасо кельмси грузин, кекшинзе 
якшамодонть кедензэ зепс. Ваксозонзо 
сы цёрыне: 

— Леляй, а зяро шказо? 
— Кизна сак, цёрыне, кизна! 

Улить кавто сортонь лейкопластырть: 
вейкесь кодаяк а педявтови, омбоцесь 
кодаяк а лутави. 

Дипломонь идема читне свал прядновить 
вейкетьстэ, ансяк киненьгак студентнэстэ 
а ледстяви, кодамоль сон. 

— Цёрынем, мольть лавкав кши мельга. 
— А мунямонь (волшебной) валось? 
— Сдачась карми улеме тонь.

Овтотне, конат каршо вастнесть ло-
манть, арсить: сеть эрить чувто прясо. 

Ювелирной лавкасо ушодсть микшнеме 
кирьгашкат (ожерелье), конат теезть лик-
шинестэ (гречка).

Уроктне тонавтневсть… Тетятнень-
аватнень вайгелест маштсь, эйкакштнэ 
глухойгадсть. 

— Тетяй, мерть тень аштемс компьюте-
рэнть икеле, — энялды Вася. 

— Аштек, ансяк иляк нолда важодеме.

— Сынь мельс: мирденень а лисян. 
Вейкень экшс лисят, лиятне кежиявтыть!

29



СКАНВОРД



Кемгавтовоце номерсэ печатазь
 прянь яжамкань муевкстнэ 

Керш ёндо витев: тулуп, кормушка, 
парта, лук, тройник, ангар, оска, негра, 
салазке, кран, Караганда, рог, авто, 
регата. 

Верде алов: Пакистан, комбайна, трап, 
пенал, карандаш, кабинет, судак, Анапа, 
кратер, неряха, роза, ашко, гала .

Керш ёндо витев: 2. Куз. 3. Чувто. 6. 
Климент. 7. Винт. 11. Топо. 12. Ожа. 13. 
Метис. 14. Елена. 15. Тол. 16. «Кино». 
17. Кикс. 19. Блин. 20. Сокс. 24. Колмо. 
25. Салака. 27. Компот. 29. Лампа. 30. 
Пор. 31. СТС.

Верде алов: 1. Кшувавтома. 4. Слон. 5. 
Ундо. 8. Ишуткин. 9. Толстой. 10. Тарелка. 
11. Поревкс. 16. Кинжал. 18. Содамо. 21. 
Скал. 22. Алюминий. 23. Сока. 26. Азор. 
28. Овто.

СКАНВОРД

КРОССВОРД «Куз»

КРОССВОРД

18

 7

20

15

 4

 5

 2

24

 8

16

23

 1  6
13

 25

12

21

14

22
 9

 11

 3

 10

17

26

19



Ежемесячный иллюстрированный 
журнал для эрзянских 

детей и юношества 

Издаётся с ноября 1931 года
«Восход» №1  [439] январь

2015 год 
Нолдыцясь — Мордовия Респу-

бликань «Чилисема» («Восход») жур-
налонь редакциясь» государственной 
бюджетной учреждениясь

с

1
2015

Журналось одс сёрмадстозь свя-
зень, информационной технологи-
ятнень ды массовой коммуникаци-
ятнень сферасо надзоронь коряс 
федеральной службасо (Роскомнад-
зорсо). Сёрмадстомань свидетель-
ствась ПИ  № ФС 77-50935

2012 иень августонь 27-це чи

Редакционной коллегиясь:
Е.В.БАРЦАЕВА
(худ. редактор)
Т.С.БАРГОВА
Г.С.ГРЕБЕНЦОВ
В.И.ДЕМИН
А.М.ДОРОНИН
И.И.КАРПОВ
Н.С.МАКУШКИН
А.М.ШАРОНОВ
Т.П. ШВЕЦОВА
Г.А. ЯВКИНА

Подписка на журнал «Чилисема» 
принимается без ограничения во всех 
узлах почтовой связи Российской Фе-
дерации.

Журнал ежемесячный

Цена  одного  номера 
22 руб. 48 коп. 

    «Чилисема» 2015

На обложке  фото Е. Асмоловой

Мордовская  республиканская ти-
пография «Красный Октябрь», 430030, 
г. Саранск, ул. Титова, д. 2а.

Главной редакторось
Н.И.ИШУТКИН

Редакциянть ды нолдыцянть адресэст:
430005, Саранск ош, 
Советской ульця, 
22  кудо
Адрес редакци и издателя: 
430005, г. Саранск, 
ул. Советская, д. 22
Chilisema@Rambler.ru
http: chilisema.ru

                47-06-50
                47-06-61
                47-06-43
       Факс: 47-06-50

Подписано в печать 20.01.15.
Выход в свет
Формат издания 60x90 1/8.
Печать офсетная. Усл.п.л. 4.
Уч.-изд.л. 5,2
Тираж 1122
Заказ 
Бумага офсетная №1
Гарнитура: все группы шрифтов
Кегль шрифта основного текста 14

Индексы: 73583 (МАП) 
73935 («Роспечать»)

мАЗыЧИНЬ вАЛЬмА
Артовкстнэ Саран ошонь 16-це № школань 

5-це классонь тонавтницянть 
Лушенкова Настянь

Артовкстнэ Саран ошонь 12-це № гимназиянь 4-це 
классонь тонавтницянть 
Герасимова Настянь

«Иень шкат»

«Телентень кенярдома»

«Ёвксонь нармунь»

«Нумолкай»


